
Жоба туралы қысқаша ақпарат 

Жоба аты 

 

AP09260785 «Биоотын алу үшін болашағы мол 

цианобактериялар негізінде биосутегін алу 

технологиясын өңдеу» (0123РК00131)     

Жоба өзектілігі 

 

Биологиялық шикізаттың биоотынға айналуын 

кеңейте отырып, адамзат табиғатқа экологиялық 

жүктемені азайтады, аумақтар мен су объектілерінің 

ластануын, сондай-ақ атмосфераға СО2 

шығарындыларын азайтады. Биоотын саласында 

биосутегі өндірілетін отынның ең таза және ең 

құндысы болып табылады, сонымен қатар болашақтың 

экологиялық таза және жаңартылатын энергия 

тасымалдаушысы рөліне ең перспективті үміткер бола 

алады. Биоэнергетикадағы заманауи бағыт - қоршаған 

ортаны ластамайтын биосутекті өндіруге қабілетті 

объектілерді іздеу, сондай-ақ жоғары өнімді 

технологияларды әзірлеу. Осыған байланысты 

фотосинтетикалық микроорганизмдер, соның ішінде 

метаболизмі жоғары цианобактериялар ерекше 

қызығушылық тудыруда. Цианобактерияларды 

биосутегінің ықтимал өндірушілері ретінде пайдалану 

әсіресе өзекті және өте тиімді, өйткені олар күн 

энергиясын түрлендіру нәтижесінде сутегі түзеді және 

in vitro өсіру үшін күрделі немесе қымбат қоректік 

ортаны қажет етпейді. Басты идея: жоба аясында 

фототрофты микроорганизмдер топтамасын 

республикамыздың әртүрлі экстремалды 

экожүйелерінен оқшауланған жаңа штаммдармен 

толықтыру, оларды зерттеу және сәйкестендіру 

бойынша үлкен жұмыс жүргізілетін болады. Ең өнімді 

микробалдырларды іріктеу мақсатында олардың 

жасушалардың өсу қарқыны бойынша скринингі 

жүргізіледі және олардың сутегі өндіруге қабілеттілігі 

зерттеледі. Жарықтың қарқындылығы, қоректік 

ортаның құрамы, ортаның рН мәні және т.б. сияқты 

параметрлерді қамтитын цианобактериялардың 

іріктелген дақылдарын – сутектің потенциалды 

өндірушілерін өсіру шарттары оңтайландырылатын 

болады. Оттегі стресінің, азоттың, күкірттің және 

фосфордың жетспеушілгінің сутегі өндіруші 

цианобактерия жасушасының физиологиялық және 

биохимиялық қасиеттеріне әсері зерттелетін болады. 

Сондай – ақ, цианобактериялардың штаммдарын- 

өсіру, олардың биомассасын жинау, зертханалық 

жағдайда цианобактериялар негізінде биосутекті алу 

регламенті өңделетін болады. 

Жоба мақсаты 

 

Жобаның мақсаты: Биоотын алу үшін болашағы мол 

цианобактериялар негізінде биосутегін алу 

технологиясын өңдеп шығару. 

Жоба міндеттері Мақсатқа жету үшін келесі міндеттер қойылды: 



1. Сутегіні белсенді өндіретін цианобактерия 

дақылдарын іздеу мақсатында Қазақстан 

Республикасының экстремалды экожүйелерінің су 

және топырақ үлгілерінен цианобактериялардың 

белсеңді дақылдарын бөліп алу. 

Осы мақсатқа қол жеткізу үшін су және топырақ 

сынамаларынан цианобактериялардың жинақтаушы 

дақылдары алынады, жекелеген түрлері ілеспе 

микрофлорадан тазартылады. 

2. Бөлінген цианобактерия дақылдарының морфолого-

дақылдық және физиологиялық қасиеттерін зерттеу. 

Осы міндетке қол жеткізу үшін цианобактериялардың 

бөлінген таза дақылдарының морфологиялық 

қасиеттері зерттелініп, олардың дақылдық және 

физиологиялық қасиеттері сипатталады. 

3. Бөлінген таза дақылдар мен цианобактериялардың 

коллекциялық штамдарына биомассасының өнімділігі 

және биосутегіні бөлу қабілеті бойынша скрининг 

жүргізу. 

Осы мақсатқа қол жеткізу үшін бөлінген және 

коллекциялық цианобактериялар штаммдарының өсу 

қарқыны, биомассасының жинақталуы, олардың сутегі 

өндірісіне қабілеттілігі зерттелінетін болады. 

4. Биосутегін өндірудегі жоғарғы потенциалға ие жаңа 

бөлінген штамдарға идентификация жүргізу. 

Осы міндетті іске асыру үшін скрининг барысында 

іріктелген цианобактериялардың белсенді 

штаммдарын идентификациялау жүргізіледі. 

5. Жалпы биомассаны арттыру мақсатында сутегінің 

продуценттері болатын цианобактерия штамдарын 

өсіру жағдайларын оңтайландыруды жүргізу. 

Осы міндетті іске асыру үшін температура, жарық 

қарқындылығы, қоректік орта құрамы, ортаның рН 

мәні және т. б. сияқты параметрлерді қамтитын 

цианобактериялардың іріктелген дақылдарын - 

сутектің әлеуетті продуценттерін жаппай өсірудің 

оңтайлы жағдайларын іздеу жүргізілетін болады. 

6. Биосутегінің белсеңді өндірісі үшін сутегінің 

продуценттері –цианобактериялар үшін 

метаболитикалық модуляция жүргізу. 

Осы мақсатқа жету үшін оттекті стресстің, азот, 

сульфидті және фосфорлы аштықтын сутегі 

продуценті-цианобактерия жасушаларына әсері 

зерттелетін болады. 

7. Алынған эксперименталды деректер негізінде 

зертханалық жағдайларда сутегінің продуценттері - 

цианобактериялар негізінде биосутегін алу 

регламентін өңдеу. 

Осы міндетті іске асыру үшін цианобактерия 

штаммдарын өсіру, олардың биомассасын жинау 

технологиясы, зертханалық жағдайларда 



цианобактериялар негізінде биомассаны алу 

регламенті өңделетін болады.  

Күтілетін және қол жеткізілген 

нәтижелер 

Осы жобаны іске асыру нәтижесінде мынадай ғылыми 

зерттеулер жүргізілді: Қазақстан Республикасының  

әртүрлі экожүйелердің су және топырақ үлгілерінен 

цианобактерия дақылдарын іздеу, оқшаулау және 

зерттеу жүргізілді, сондай-ақ олардың биомассасының 

өнімділігі мен сутегінің бөліну қабілеті бойынша 

оқшауланған дақылдар мен цианобактериялардың 

коллекциялық штаммдарына скрининг жүргізілді. 

Жүргізілген жұмыстар шеңберінде мынадай 

нәтижелер алынды: 

1. Ұйғыр ауданының ыстық су көзінен 

цианобактериялардың 15 түрі , Қызылкөл көлінен, 

сондай - ақ Арыс және Ок өзендері - 31 түрі, Алматы 

және Қызылорда облыстарының күріш алқаптарынан 

цианобактериялардың 19 түрі табылды. 

2. Жинақы дақылдарының 17 изолятынан 8 

аксеникалық цианобактерия дақылдары бөлініп 

алынды және дақылдық-морфологиялық және 

физиологиялық белгілері бойынша Nostoc N-1, 

Oscillatoria O-2, Synechococcus S-1, Phormidium P-1, 

Nostoc N-2, Anabaena A-1, Oscillatoria O-1 және 

Anabaena А-2 ретінде анықталды 

3. Anabaena А-2, Anabaena A-1, Oscillatoria S-1, 

Synechococus S-1 және Phormidium P-1 культуралары 

биомасса жинау жылдамдығы мен өнімділігінің ең 

жоғары көрсеткіштеріне ие екені анықталынып, 16s 

рРНҚ гендерінің молекулалық-генетикалық талдауы 

арқылы Anabaena variabilis A-1, Oscillatoria sp. O-1, 

Synechococus sp. S-1 және Phormidium tenue P-1 

цианобактерияларының штамдары ретінде 

идентификацияланды. 

4. Anabaena variabilis А-1 цианобактериясының 

гетероцисталы штаммында этилен өндірісінің жоғары 

деңгейі анықталды, ол 15,2 мкмоль этилен/мг құрғақ 

салмақ/сағ құрады, бұл өз кезегінде осы дақылдағы 

нитрогеназа ферментінің жоғары белсенділігінің 

көрсеткіші болып табылады. 

5. Сутектің бөліну қабілеті бойынша скрининг 

нәтижесінде Anabaena variabilis А-1 

цианобактериясының гетероцисталы штаммы 

іріктеліп алынды, бұл штаммда қараңғыда сутектің 

шығымы 8,67 мкмоль H2/мг хл/сағ құрады. 

6. Synechococcus sp. S-1 жарықтағы ең белсенді сутегі 

өндірушісі болып табылады, ол 2,35 мкмоль H2/мг хл 

а/сағ құрады, бұл қараңғыда Anabaena variabilis A-1-ге 

қарағанда 3 есе төмен. 

7. BG-11 қоректік ортасына 25 ммоль HEPES және 50 

ммоль натрий бикарбонатын қосу Anabaena variabilis 

А-1 цианобактериясының гетероцисталы 



штаммындағы биосутектің (H2) шығымын 

арттыратыны анықталды. 

8. N және S (BG0-11-S) тапшылығының 

комбинациясын пайдаланғанда Anabaena variabilis А-

1  цинобактериясының гетероцисталы штаммында 

сутегінің фотоөндірісі 9,82 мкмоль H2/мг хл/сағ тең 

болды және BG-11-s ортасына қарағанда 3 есе жоғары 

нәтиже көрсетті. сутектің максималды өнімділігін 

оңтайландыру барысында BG0-11-s ортасы басқа 

өзгертілген орталармен салыстырғанда ең қолайлы 

болып таңдалды. 

9. Anabaena variabilis А-1 цианобактериясының 

таңдалған гетероцисталы штаммы негізінде 

биосутекті алудың зертханалық регламенті әзірленді. 

Алынған нәтижелер негізінде биоотын өндіру үшін 

шикізат ретінде пайдаланылатын микроорганизмдер 

штаммдарының арсеналын кеңейту мақсатында 

пайдалы модельге патент алынды. 

